
Ñiic 48

1.  Ci Yecu duer mèt duir?
-Šèth.
-Ci Yecu ñuœt Kuœth diaal luœth, kä /kèræ mèt duer.

2.  Kä æ ñu ci Yecu ñuœt Kuœth diaal luœth œ, kä kèræ met duer œ?
-Kæ šoo /kàn Yecu dap ræi duirä.

3.  Kä æ ñu kàn Yecu dap ræi duirä mœ?
-Kæ šoo Yecu /thilæ kuÿ raami wut, kænæ ciek.
-Kä kæ šoo Yecu æ Kuoth.

4.  Tæ kæ rami dœdiæn mi /thil duer cèt kæ Yecu?
-Šèth.
-Næi diaal tin kœñ ca kæ dap ræi duirä.

5.  Æ ñu mi làtkæ æ Yecu mëë ci Jœ-thæp kænæ Meeri jæ jiek luaak palä kä Jæ-ru-thæ-læm?
-Tè Yecu liñ ñiicä Ruac Kuœth kä ñieec, kä thiecæ kæ kæ thiecni.
-Kä Yecu ñiicæ ñieec Ruac Kuœth kæ Ruac Kuœth bä.

6.  Cu Yecu Ruac Kuœth ñàc idi kä jæn tækæ run wäl ræw däpädæ?
-Kæ šoo Yecu æ Kuoth.

7.  Mëë ci Meeri Yecu thiec, ci Yecu jæ löc idi?
-Ci Yecu kæ löc,“/Ci yiæn æ ñäc i bä dhil tè luaak Guaar?”

8.  Æn Yecu lötæ ni ñu?
-Yecu lötæ ni šoo lätæ ni min gòr kæ æ Guandan ni Kuoth i bæ lat.    

9.  Mëë pith Yecu cuæ Jœ-thæp kænæ Meeri bèn luœth æ lòñ?
-Juä.

10.  Kæ šoo Yecu cètæ kæ gaat tin kœñ, tè Yecu kæ dääk kæ kæ idi?
-Yecu æ Kuoth.
-Yecu æ Kuoth mi ròñ kä æ raami ròñ bä.

-Ci Kuoth Dhæ-kæ-riæ-yæ kænæ Lidh-bæt möc kæ gat mi cœali Jœœn.
-Kä gat Dhæ-kæ-riæ-yæ kænæ Lidh-bæt cœal kæ jæ i Jœœn in Lääk bä.
-Ci Kuoth Jœœn in Lääk jàk kæ šoo bæ lòc Ji Juudh bèn rialikä.

-Kä æ kui ña ci Jœœn in Lääk bèn kæ šoo bæ lòc Ji Juudh bèn rialikä kæ kuidæ mœ?

-Kæ kui Yecu min la Kään.

-Kä Jœœn in Lääk rialæ lòc Ji Juudh ikä idi?
-Kæ šoo ñiicæ kæ kæ Ruaacni Kuœth.

-Ci Kuoth Jœœn in Lääk mÿk kæ šoo bæ Ji Juudh ñiec.

-Mæmæ æ min ñieeckæ æ Jœœn in Lääk:

Kuænæ Mÿthiu 3:1-2

1-Kæ jæn nini tœtœ cu Jœœn in Lääk bèn, ñiicæ naath Dädœaar kä Ju-diæ-yæ.
2-Kä wèè i, “Rietæ ro, kæ šoo ci ciaañ kuäärä nhial thiak.”

-Æ ñu mi ci Jœœn in Lääk æ ñiic ni Ji Juudh?
-Jœœn in Lääk ñiicæ Ji Juudh i bi kæ ro dhil rit.

-Lötæ ni ñu æn rièt kæ rœ?
-Min nhiam, min luœtkæ æ rièt kæ rœ æ šoo banæ cärkœn riet Kuoth.

-Æ ñu mi gòòr Kuothæ kæ šoo banæ cärkœn riet Kuoth œ?
-Kæ šoo car kœnæ i dènæ ro tieec nhiam Kuœth kæ pòrkœn kœn käro.

-Dènæ ro dhil tieec nhiam Kuœth kæ pòrkœn kœn käro?
-Šèth.

-Kuoth šælæ rœ, dènæ rœ tieec nhiam Kuœth ni kæ pòòr Kuœth kärœa.

-Æn šoo banæ ro rit lötæ ni šoo banæ cärkœn riet Kuoth, kæ šoo Kuoth šælæ rœ kä dènæ ro cu tieec nhiam Kuœth ni kæ pòrkæ 
kärœa.

-Min ræwdæ, min luœtkæ æ rièt kæ rœ æ šoo banæ cär kæ kui puànynikœn päl bä.

-Æ ñu mi gòòr Kuothæ kæ šoo banæ cärkœn rit kæ kui puànyikœn œ?
-Kæ šoo car kœnæ i /kànæ Kuoth duer duer.

-Canæ Kuoth bèn duer duer?
-Juä.

-Ci næi diaal Kuoth duer duer.
-Ca næi diaal dap ræi duirä.

-Min luœtkæ kä riet kæ rœ æ šoo banæ cärkœn päl kæ kui puànynikœn, kæ šoo ci kœn diaal Kuoth duer duer.

-Min diœœkdiæn, min luœtkæ kä rièt kæ rœ æ šoo banæ cärkœn päl kœœr dueeri bä.

-Kä æ ñu gòòr Kuothæ i banæ cärkœn rit dueeri mœ?
-Kæ Šoo carkœnæ i /ci Kuoth kœn bi duäc.

-Æn Kuoth duääc dueer diaal?
-Juä.

-Bi Kuoth dueer kœn diaal duäc kæ lià mi dòraar.

-Kä min luœtkæ kä šoo banæ ro rit æ šoo banæ duer päl, kæ šoo Kuoth duääcæ duer kæ lià mi dòraar.

-Ci Jœœn in Lääk Ji Juudh ñiec kæ šoo bikæ ro rit dueeri.

-Mæmæ æ min ci gòk Kuœth ni Ai-dha-yiæ jæ lar kæ kui Jœn in Lääk:

Kuænæ Mÿthiu 3:3

3-Kä mæmæ æ mëë ci gòk ni Ai-dha-yiæ ruac kæ kuidæ:  “Bi jœw ciot dädœaar, ‘Rialæ duœœp Kuàr ikä, kä jakæ dupkæ kä 
cuñ.’”

-Ci gòk ni Ai-dha-yiæ jæ lar i Jœœn in Lääk æ jæn bi lòc Ji Juudh rialikä kæ kui bènä Käänä.

-Kæ šoo Jœœn in Lääk æ gòk Kuœth, æ wut mi can æ lòñ.

Kuænæ Mÿthiu 3:4

4-Jœœn ciæñæ ni biiy mi ca làt kæ miem thœ-rœààl, kä yiÿnæ lÿtdæ kæ lààk gupä.  Kä miethdæ mœ kœryœaamni kænæ 
liÿÿth tuar.

-Kä bièèyni Jœn in Lääk ca kæ làt kæ miem thœ-rœààl.
-Kä camæ ni liÿÿth tuar kænæ kœryœaamni.

-Car thàànathæ i bi Kuoth kæ möc yiou ti ñuan mi ca Kuoth ñäth.
-Kä /kèn Kuoth æ mèt lär i bæ raan möc kæ yiou ti ñuan.

-Kä kæ šoo ci Jœœn in Lääk ñiic kæ kui Kuœth, cu Ji Juudh ti ñuan bèn kæ šoo ba jæ bèn liñ.

Kuænæ Mÿthiu 3:5-6

5-Cu næi diaal wä kä jæ ni kä Jæ-ru-thæ-læm kænæ Ju-diæ-yiæ æ mäni pek Jœr-dæn kæliwdæ.
6-Kä larkæ dueerkiæn, kä lakæ kæ ræi Yiëër Jœr-dÿÿn.

-Cu Ji Juudh ti ñuan Ruaacni Kuœth ñäth kæ ñic Jœn in la Lääk.
-Kä cu Ji Juudh tœtœ ro rit dueerikiæn, kä thiec kæn Kuoth kæ kàn.

-Kä kæ šoo ci Ji Juudh titi ro rit, kä thiec kæn Kuoth kæ kàn, cu Jœœn in la Lääk kæ cu lak.

-Æn làk æ ñu?
-Làk æ böny nath piny piini, kä ba ro nyœk kæ käny raar kæ pÿth.

-Kä æn làk lötæ ni ñu?
-Làk lötæ ni šoo ci rœ rit dueeri, kä ci Kuoth ñäth kæ šoo bæ ji kän.

-Æn làk tæ kæ luàñ kæ šoo bæ Ji Juudh kän kä buœm duirä, kæ lià, kænæ Ciæ-tan?
-Šèth.

-Kä æ ñu /ci làk jæ dè luäñ æn šoo dèræ Ji Juudh kän kä buœm duirä, kæ lià, kænæ Ciæ-tan œ?

5



-Kæ šoo böny nath piny piini /ciæ jæn dè kæ kän œ.

-Æn làk tæ kæ luàñ kæ šoo dèræ raan kän kä buœm duirä, kæ lià, kænæ Ciæ-tan?
-Šèth.

-Æn làk /cæ kœn dè kän kä duer.
-Æn làk /cæ dueerkœn dè luäñ kæ lak raar.
-Æn làk /cæ dueerkœn dè cöl.

-Kä æ ña kärœa mi dè Ji Juudh kän kä buœm duirä, kæ lià, kænæ Ciæ-tan?

-Æ Yecu mi la Kään.

-Æn làk æ nyuuth kæ šoo ci rœ rit dueeri, kä ci jæ ñäth i Kuoth æ jæn bi ji kään kärœa mœ.

-Kä cu Ji Pÿ-ræ-thith kænæ Ji Thÿ-du-thith ti ñuan bèn kæ šoo bi kæn Jœœn in Lääk bèn liñ bä.

Kuænæ Mÿthiu 3:7

7-Mëë ci Jœœn in Lääk, Ji Pÿ-ræ-thæth kænæ Ji Thÿ-du-thith næn bäkæ kä jæ kæ šoo gòrkæ làk, cuæ kä jiok i:  “Yiæn dæi 
thœœli!  Æ ña mi ci yiæ jiok i bia ro bar kæ ñÿÿny in bi bèn?”

-Ci Jœœn in Lääk Ji Pÿ-ræ-thith kænæ Ji Thÿ-du-thith cœl i kæ dæi thœœli.

-Kä æ ñu cœœl Jœœn in Lääk Ji Pÿ-ræ-thith kænæ Ji Thÿ-du-thith i kæ dÿi thœœli mœ?

-Kæ šoo Ji Pÿ-ræ-thith kænæ Ji Thÿ-du-thith liakæn ro.

-Kæ šoo Ji Pÿ-ræ-thith kænæ Ji Thÿ-du-thith lòkæn riet kæ ro dueerikiæn.

-Kä Jœœn in Lääk bum ruaacnikæ ælòñ kæ kui Ji Pÿ-ræ-thith kænæ Ji Thÿ-du-thith.

-Kä kæ šoo Ji Pÿ-ræ-thith kænæ Ji Thÿ-du-thith liakæn ro æ lòñ, kä lòkæn šoo ba ro riet dueeri.

-Kuoth /cæ næi ti liakæ ro, kä lòkæ riet kæ ro dueeri de met kän.
-Kuoth bæ kän ni næi tin riet kæ ro dueeri, kä /ca ro liak.

-Æ ñu mi ci Jœœn in Lääk æ nyœk kæ lär Ji Pÿ-ræ-thith kænæ Ji Thÿ-du-thith?

Kuænæ Mÿthiu 3:8

8-Cu Jœœn in Lääk wèè, “Kuæræ dæi ti ròñ kæ rietdun kæro.”

-Ji Pÿ-ræ-thith kænæ Ji Thÿ-du-thith car kænæ i tæth lœc Kuœth kæ kæ.

-Kä æ ñu Ji Pÿ-ræ-thith kænæ Ji Thÿ-du-thith car kænæ tæth lœc Kuœth  kæ kæ mœ?

-Kæ šoo car kænæ i bi lätkiæn Kuoth kök kæ šoo bæ kæ nhœk.

-Æn lät kœn tin la lät kœn kæ dè Kuoth kök kæ šoo dèræ kœn nhœk?
-Šèth.

-Æ làt indiæn kärœa min dè Kuoth jakä tæth lœcdæ thin œ? 
-Æ riet kæ rœ dueeri.

-Kä kæ kui nææni diaal, æn làt in tæth lœc Kuoth æ riet kæ rœ dueeri.

-Kä æ ñu car Ji Pÿ-ræ-thith kænæ Ji Thÿ-du-thithæ i bi Kuoth lœcdæ tææth kæ kæ mœ?

-Ji Pÿ-ræ-thith kænæ Ji Thÿ-du-thith car kæn æ i bi Kuoth lœcdæ tææth kæ kæ kæ šoo kæ kuay Ab-ram.

-Kä æ ñu mi ci Jœœn in Lääk æ nyœk kæ lär?

Kuænæ Mÿthiu 3:9

9-Kä cu Jœœn in Lääk æ lar bä, “Kä cuœræ jæ car kamnikun i, ‘Kœn tà kœ kæ Ab-ram mi la guààra’.  Kæ šoo šän làrä jæ yiæ
i dè Kuoth tè kæ luàñ mi deræ pääm titi cak ni gaat Ab-ram.”

-Ci Jœœn in Lääk æ lar i mi ci Ji Pÿ-ræ-thith kænæ Ji Thÿ-du-thith la kuay Ab-ram, mæmæ /cæ Kuoth de jakä tæth lœcdæ kæ kæ 
kæ buœm.

-Æn šoo banæ la kuay ran æ jæn de Kuoth lœcdæ tææth kæ jæ mœ?
-Šèth.

-Ci Jœœn in Lääk æ lar i tè Kuoth kæ luàñ i deræ Ab-ram càk gaat kæ pääm mi cæ jæ gòr.

-Kä æ ñu mi ci Jœœn in Lääk æ nyœk kæ lär Ji Pÿ-ræ-thith kænæ Ji Thÿ-du-thith?

Kuænæ Mÿthiu 3:10

10-Kä cu Jœœn in Lääk æ lar bä, “Tè jòb thääri jiææn, kä jiath in /ci dæi ti gœw kuir ba jæ jœab piny kä ba jæ yuœr maac.”

-Æ ñu mi ci Jœœn in Lääk æ lar kæ kui nææni tin liakæ ro kä lòk kæn riet kæ ro dueeri mœ?

-Bi Kuoth kæ tæm piny cèt kæ jiath mi jiääk kä ba kæ yuœr där maac mi /thil pek.

-Kä nyuuth æn:

-Mi canæ dæi jiaath ti ca kuir æ jiath mi jiääk tæm piny, guici jæ æn šoo dè jiath dæi ti gœw kuir kæ kœræ?
-Šèth.

-Æn jiath deræ ñöt kæ mi kuiiræ ni dæi ti jiäk bä.

-Mi canæ kar jiaath mi kuiir dæi ti jiäk jœab piny, guici jæ æn šoo dè jiäth kaar mi gœa kænæ dæi ti gœw kuir kæ kœræ?
-Šèth.

-Æn jiath bæ la piithæ ni kar kænæ kuer dææni ti jiäk ni ciañ.
-Kœn diaal càtnæ kæ jiath in kuiir dæi ti jiäk.

-/Thilæ mi dènæ luäñ kæ lätni mi dè kœn jakä gœa æ kœn käro.

-Mi liaknæ ro kä /lòk kœn riet kæ ro dueeri, bi Kuoth kœn jœab piny kä bæ kœn yuœr ræi maac mi /thil pek.

-Kä inœ, cu Jœœn in Lääk ruac kæ kui Yecu.

Kuænæ Mÿthiu 3:11

11-Kä cu Jœœn in Lääk æ lar bä, “Šän lakä yiæ kæ pi kæ kui ritä duèèri.  Kæ kœrä bæ tè kæ rami bum ni jæn kä šä, mi /cä 
ròñ kæ šoo bä lààk wààrikæ käp.  Bæ yiæ lak kæ Yiëë in Šæl rœ kænæ mac.”

-Guäth ëë lak Jœœn in Lääk naath kæ pi thin, cu Jœœn æ lar i bi Yecu naath bèn lak kæ Kuoth min la Yiëë in Šæl rœ.

-Kä cu Jœœn in Lääk æ lar i Yecu æ Kuoth mi šæl rœ æ lòñ æ /cæ ròñ kæ Šoo deræ wààri Yecu gœn.

-Kä æ ñu mi ci Jœœn in Lääk æ lat kæ kui Yecu?

Kuænæ Mÿthiu 3:12

12-Kä cu Jœœn in Lääk æ lar, “Tè läth lok bææl tètädæ, bæ bæl kæ kœm, kä bæ bæl duœl tuäcni kä waañæ jiliæn kæ mac 
mi /thil pek.

-Ci Jœœn in Lääk æ lar i næi tin liakæ ro kä lòkæ riet kæ ro dueeri cèt kæ kæ jil.

-Æn jil gœaæ kæ ñu?

-/Thilæ duœœr.
-Gœaæ ni kæ šoo ba jæ wañ kärœa.

-Ci Jœœn in Lääk æ lar i bæ næi tin liakæ ro kä /lòk kæn šoo ba ro rit duèèri wañ kæ mac mi /thil pek.

-Kæ cäñ kæl, cu Yecu bèn kæ šoo ba jæ lak æ Jœœn in Lääk.

Kuænæ Mÿthiu 3:13-15

13-Cu Yecu bèn kä Gÿ-læli wææ Jœr-dæn kæ Šoo bi Jœœnæ lak.
14-Kä cu Jœœn æ šœn i bæ jæ pèn, kæ šoo laræ jæ i, “Cäñæ ni šän goorä šoo deri šä lak, kä jin ku læ bèn kä šä”?
15-Kä cu Yecu jæ löc, “Æ jæ tè inœ æn täämæ; æ thuœk kä kœn æn šoo banæ mæmæ làt kæ kui cuñni.”  Kä cu Jœœn æ 

nhœk.

-Æ ñu ca Yecu lak œ?

-Lötæ ni šoo æn Yecu latæ ni dueerkæ?
-Šèth.

-Æn Yecu gooræ lär dueeri?
-Šèth.

-Kä æ ñu Yecu cæ riet kæ rœ dueeri gòr œ?
-Kæ šoo /kèn Yecu mèt duer.

-Kä æ ñu ca Yecu lak œ?

-Kæ šoo gòòr Yecu ni šoo bæ rœ nyöth i æ jæn Kään kä gœœy ciæñä cuñni Kuœth.

-Kæ Šoo Yecu gòòræ jæ i bæ jæ nyöth i ñic Jœn in Lääk bæ kä Kuoth. 
-Kæ šoo Yecu gòòræ jæ i bæ næi diaal nyuœth nyuuth mi gœa.
-Kæ šoo Yecu gòòræ šoo bæ Kuoth luœth kä ti diaal.

-Æn Yecu æ Kuoth mi ròñ.

-Kä Yecu gòòræ šoo bæ Kuoth min la Guàndan luœth kä ti diaal.

-Æ ña ænëë bòòth Yecu mëë cieñæ wii muœœn?
-Æ Kuoth min la Yiëë ni Šæl rœ.

-Æ ñu mi ci tuœœk kæ kœr kä mëë ca Yecu lak?

Kuæn Mÿthiu 3:16-17

16-Kä niæ dindììnä kæ kœr kä mëë ca Yecu lak, cuæ kac raar piini.  Kä kæ jæn guààth æ mœ cu puààr rœ læp, kä cuæ Yiëë 
Kuœth næn bæ piny nhial cètæ kæ guk kä nyuuræ puœœnydæ.

17-Kä cu jœw bèn puœrä mi wè i, “Mæmæ æ Gatdä, min dhœkä; kä tæth lœcdä kæ jæ.”

-Cu Kuoth min la Guàndan ruac puœrä.
-Cu Kuoth min la Guàndan Yecu cœl i Gatdæ.

-Kä Yecu æ Gat Kuœth min la Guàndan idi?

-Kæ šoo Yecu æ Kuoth mi bæ piny cieñ nhial mi bi min ca gòr æ Guan ni Kuoth làt.

-Kæ kœr guààth mi tè thin, cu Jœœn in Lääk Yecu nyœk kæ nèn.

-Kä cu Jœœn in Lääk Yecu cœl inæ:

Kuænæ Jœœn 1:29

29-Kæ cäñ in ræwdæ cu Jœœn in Lääk Yecu næn bèè kä jæ kä cuæ wèè, “Nænæ, ruadh dÿÿl Kuœth, mi bi dueer wic 
muœœn wöc!”

-Ci Jœœn in Lääk Yecu cœl i “Ruadh dÿÿl Kuœth.”

-Kä æ ñu cu Jœœn in Lääk Yecu cœl i “Ruadh dÿÿl Kuœthœ?”

-Cèt kæ mëë ci Kuœth dÿl thöp kæ šoo bæ liu guäth Ai-dhæk, inœ bä ci Kuoth Yecu thöp kæ šoo bæ liu kæ kui nath diaal.

-Cèt kæ mëë ci dÿl liu kä cu riæmdæ Gaat Ith-rÿl kän kä Yi-jip, inœ bä bi Kuoth Yecu thöp kæ šoo bi riæmdæ næi diaal kän.

